
/上海闲话

! ! ! !上世纪七十年代，我
曾经辣海南京西路上海
电视台旁边个一爿烟纸
店立柜台。老巧个，石筱
英就住辣阿拉店后门贴
对面个石库门房子里，伊
拉个灶披间对牢阿拉店个
后门。石筱英是上海沪剧界著
名演员，我小辰光跟了伲阿奶
辣无线电里听过石筱英唱沪

剧《阿必大回娘家》，伊辣戏里扮阿
必大个恶去恶来个婆阿妈，印象深
刻。晓得石筱英住辣阿拉店后门，
阿拉店里四个小姑娘，侪靠廿岁，
当年追星劲头也十足，常庄有事呒
事个跑到后门去张一眼，看看石筱
英辣做点啥。

石筱英吃香烟，伊常常到阿拉
店里向来买香烟。来个辰光，伊会
跟阿拉茄茄山河，不过讲个最多
是，“搿爿店里几个小姑娘侪老老
趣个，侬么像老底仔月份牌浪个嗲
妹妹，伊么假使唱沪剧扮相一定老
灵个。”讲得阿拉几个小姑娘心里
向捂心得勿得了。大家侪蛮欢喜伊
个。

当年生活用品老缺乏，交交关
关物事侪要凭票凭卡计划供应。稍
微上点档次个香烟是凭小菜卡供
应。一户一旬四包大前门两包牡
丹，大前门 ! 角 " 分一包，牡丹 #

角 $分一包。告咾，阿拉总归事先
拿一条大前门一拗两，再拿掉一
包，上面放两包牡丹，算是一组。来
一个人买，就剪脱小菜卡浪个一只
角，剪下来个角，阿拉侪要贴了纸
头浪，然后作为凭证，到批发部去
进大前门搭仔牡丹香烟，定量供
应，相当严格。

有一趟，石筱英来阿拉店里搭
阿拉商量，伊讲，伊吃勿惯大前门，
觉着搿个香烟忒凶，吃了喉咙里向
毛拉拉个，是勿是可以拿大前门侪
调成牡丹。搿记阿拉有点吃酸了，
一时头浪面孔也有点僵牢了。到批
发部去进货，数字碰勿拢是勿来三
个。搿哪能办。阿拉也晓得伊个身
价，唱戏个喉咙是顶要紧个。阿拉
四个小姑娘脑筋骨碌碌转了一圈，
有了，拿瘪壳个牡丹香烟买拨伊。
运输辰光香烟总归会有点压瘪脱
咾啥，本生一点瘪壳子个香烟阿拉
侪是硬劲划拨人家，常常为仔搿眼
瘪壳子个香烟跟人家吵相骂，现在
勿是可以卖拨伊了吗？阿拉可以跟
批发部讲，瘪壳子香烟人家勿要
个，阿拉只好勿剪小菜卡卖拨人
家。后来批发部想想也对，每趟进
货伊拉就会多拨阿拉几包牡丹香
烟咾啥。搿能阿拉就拿瘪壳子牡丹

香烟暗暗叫囥下来，有了几包以
后，阿拉就会跑到后门口，拔直仔
喉咙叫，石老师来买香烟。一听到
叫，石筱英就会笑眯眯个跑过来，
谢谢妹妹噢，谢谢妹妹噢，一口软
绵绵个老好听个浦东上海闲话，
“噢”个声音拖得老长。

石筱英香烟念头蛮大个，靠搿
点瘪壳子香烟是勿够个。告咾，阿
拉又多出了一桩事体，搭别人卖香
烟个辰光，就会轧轧苗头，问人家
一句，侬牡丹要哇。有点人做人家
舍勿得吃牡丹，倒底牡丹要比大前
门贵 %角 !分，会有人想拿牡丹调
成大前门。就此阿拉做起了“中
介”，调下来几包牡丹积起来再卖
拨石筱英。不过，有辰光也会看豁
边，拨人家翻白眼，触霉头，冲侬一
句：我做啥勿要。呒没关系，套用现
在一句时髦个闲话，阿拉终究帮石
筱英圆了伊个“牡丹梦”。

石筱英也是蛮感激阿拉个，记
得有一天伊兴冲冲拿仔四张天蟾
舞台个沪剧票子来送拨阿拉，讲：
“搿是我学生马莉莉个一出新戏。”

四十年过去了，石筱英老师也
已作古，不过，石筱英来买香烟个
样子，搿天伊拿票子来个样子，我
是勿会忘记脱个。

石筱英买香烟

!抗战以后，上海英法租界成
为“孤岛”。各地富商到上海来发
国难财，中等人家避难到上海来
谋职，更有大批难民，赤手空拳来
上海求生。一时人口猛增，失业、
失学的人数也越来越多。

最令人感慨的是一些贫穷
孩童，父母穷，付不出学费而失
学，人又太小，找不到工作。只能
到一些小马路和弄堂口去“擦皮
鞋”。父母先为他们买来一只靠

背椅或旧藤椅，再准备一只肥皂
箱，从木箱子里取出几把用处不
一的刷子，黄黑皮鞋油和几块擦
鞋布。一见路人经过就叫唤：
“来！来！来！开汇鞋油！一角一
双！包你皮鞋擦亮！有卖相！”也
真有不少行人出门匆忙，来不及
擦鞋怕被人看轻，就坐下来擦。
擦鞋童为了抢生意十分卖力。鞋
油要节省，宁可多出汗，拼命擦，
一天所得只够自己吃饭。

文图 ! 阿仁闲话闲画 开盘、收盘、洋盘! ! ! !烧气个助动车退出历史舞台
只是早晚个事体了。同一幢楼里
个几个邻居搿几天就一直商量买
啥个牌子、啥个价钿个电瓶车来
代步了。十楼个小张从附近个大
卖场里推回来一部簇簇新个小轮
电瓶车：“上海名牌！三千七百块！”
大家一道称赞：“卖相勿错，价钿公
道。”几天之后 '楼个老刘也推回
来了一部新车子，搭小张个新车品
牌一样、款式一致。大家围牢伊也
捧捧伊个场。老刘更加得意个是伊
同样个新车要比小张便宜了近三
百块。老刘拍拍小张讲：“我是到迭
只牌子个专卖店去淘来个。勿要相
信大卖场个货色是最便宜个。哪
能，侬做了一记洋盘哉！我住得比
侬低一层，门槛要比侬小阿弟高出
好几档呢！”伊只大卖场有周边五
百米之内物价最低个承诺，不过老
刘去个专卖店要辣五千米开外呢。
小张只好叹气：“难板做趟洋盘，交
了学费了！”

上海闲话个洋盘是外行个意
思。勿内行、勿识货、呒没经验、勿
懂门道个人都归到了洋盘搿一档
里向。洋盘，顾名思义就晓得伊是

从洋人、外国人身上创造发明出
来个。洋盘还是从生意场上个开
盘、收盘引申出来个。老上海个商
店一早开门迎客，伙计就举起算
盘摇上一番，搿就表明自家个生
意开盘了。到了夜里向上排门板

打烊、盘账入册结束，也要摇摇算
盘拨弄几下，算是一天个生意收
盘了。伊个辰光外国人少，勿懂一
点中文个外国人多，因此搭外国
人做买卖就想法子欺侮伊拉，明
里加价、暗中短斤缺两。外国人、

洋人就常常会拨老板、伙计斩了
温柔一刀。钞票多付了，货也少拿
了，还得了个洋盘个外号。当时个
外国戏馆干脆就辣戏单上赫然标
明“洋人加倍”，外国人要轧到阿拉
中国人里向来看戏听歌，对不起，
钞票加倍。小店家个生意人一看有
外国人踏进店门，甚至直呼“洋盘
来哉”，暗示店里个接客伙计勿要
手下留情，就是要请洋盘上当吃
亏。洋盘是从洋人始，但后来发扬
光大，自家个同胞也被蒙骗了，一
样被大家视作洋盘。铜钿银子
面前，人人平等。

开盘、收盘是从算盘派
生出来个。就是到了现
在，股市里个一天交易还
以开盘、收盘来表明。而
国人到外国去白相旅游，
也常有稀里糊涂被斩上
一刀的经历。做洋盘做到
了外国，就可以算得
上是的的刮刮个
大洋盘了。

!下乡后胃口更大了! 难得回城

一趟!就像饿死鬼似的!顿顿把饭锅

子刮得砰砰响"姆妈看不懂!就问#

你当了农民!还是种粮的!怎么比以

前更见饿了呢$是乡下吃不饱吗$

我不能明说!怕姆妈担心"其实

在乡下!饭确实吃不饱"我们村虽是种

粮的!但统购统销任务很重!每季收了

粮!就要成车成船粜到国家粮库去"队

里留的口粮很少!定量也很低"像我这

样的壮劳力!定量每月"#斤!算是最高

的了!但农活那么重!消耗那么大!中

等青花碗! 我一顿三碗也打不住!回

城像饿死鬼一样!实在难怪"

我们队种的稻谷! 品名 %桂花

黄&!听这名字!就晓得是好米#稻谷

颜色跟桂花一样漂亮!桂子飘香时!

它也熟了"%桂花黄& 轧的米! 吃口

糯!味道香'烧出的饭!粒粒亮晶晶

的"这饭好吃到什么程度$就是没有

小菜!你也可以空口吃两碗"

有一年分粮! 分的正是新轧的

%桂花黄&"分粮后第一餐!我烧的是

菜饭"正好城里带去一小块咸肉!点

火前!切成指甲大小的肉丁'加上自

己种的小塘菜! 是正宗的一锅咸肉

菜饭"这一下不得了!饭蒸汽一潽!

就止不住让人流口水' 饭熟后锅盖

一掀!肉香饭香腾上来!人差点晕过

去(当时我量的是一斤半米!打算吃

两顿的!结果三大碗下去!锅子就见

了底"那饭糍焦香焦香的!恨不得也

铲起消化了!只是想到还有夜饭!才

忍住压下了锅盖"

%桂花黄&现在早没有了!那样

的好胃口!也没有了"

远开一点

“桂花黄”

! ! ! !小王是贵州人，垃上海推销
四川泸州个一种白酒。告咾会得
讲三种方言。回老家讲家乡个贵
州闲话，去进货讲酒府个四川闲
话，做营销就讲本地个上海闲话。

伊觉着方言就像一种风俗，
也赛过"好像#是年轻人手里个一
部“手机”。风俗是一个地方个人
个共同个习惯，葛末伊垃上海介
许多年了，也就习惯讲搿搭 "这
里$个闲话了；“手机”当然垃沟通
交流当中勿好缺少个，告咾伊常
庄%经常$用垃海。伊回想起来，搿

眼"这些$年数当中呒啥人硬劲逼
牢仔伊要去学上海闲话、讲上海
闲话，伊之所以讲了老到位，用了
老足准"恰当$个，完全是一个自
然而然个过程，完全是像要吃饭
穿衣裳一样是一种板数"必然$个
需要。垃上海勿讲上海个方言，伊
觉着心勿定、气勿顺、呒劲道，跟
旁边头 "周围$ 个人也轧大勿拢
"不够融洽$。

小王迭能介"这样做$也勿是
只为了做生意，因为做生意勿是
人生个全部内容，外加生意场上
个客户勿单挺"仅仅$是上海人，
同外地人打交道个辰光，伊个普
通闲话照样讲了呱呱叫。

小王感觉到，用所在地个方
言告当地个人交流，是一种顶直
接、顶快捷、顶顺当个交流。一开
口大家就觉着彼此之间是呒啥隔

阂个，一讲拢来就觉着情感高头
是相通个。上海拨伊个美好印象，
除脱商业交易重规则，八方汇流
机会多，生活方便品质高，引领时
尚讲文明之外，还有就是坦诚相
处情意浓。搿当中对会得讲上海
闲话个伊来讲，更加容易体会到
上海个城市文明个气息。

诺，看到�，伊走进了自家公
司租个商务楼，叫保安“爷叔”，叫
保洁“嗯"($奶”"奶奶$，老自然个。

是个，是上海闲话，让伊垃拉
上海过得轻松而又潇洒。

! ! ! !旧时上海称有势力个官绅﹑
富商或大流氓为“大亨”，其中最
著名个当属黄金荣、杜月笙、张啸
林“上海三大亨”。
“大亨”一词个来历有三种有

趣个说法。
一说：%'世纪中叶，英国人

约翰·亨生发明了一种名为“亨
生”个马车。搿种辣车后驾驶个
双轮小马车进入上海后，被称为
“亨斯美马车”。第一个拥有搿种
马车个华人是《申报》老板史量

才，而且是花费了数十万银两从
一个德国人手中买来个。乃末，
当时个上海人就拿拥有搿种马
车个人称为“大亨”，一直沿用到
了今天。

二说：亨，通也，勿是动词，是
形容词。“大亨”是名词。凡“城头
上出棺材”兜得转，呒没此路勿通
之虞，搿便是“亨”。不过辣拉一方

面兜得转个“亨”只是“小亨”，只
能囤囤货，走走私，做做奸商，发
发小财而已。如果多方面兜得转，
上自政府要人，下自白相人地界，
都有联络，葛末，其他士农工商，
更勿必说了，当然也是路路通，搿
就成了“大亨”。“大亨”是了勿得
个人物。有啥纠纷，有啥疑难问
题，只消“大亨”立出来一句话，啥

人敢勿依伊！
三说：“大亨”源自日本语对

幕府将军个尊称“大君”（)*!

+,,(）。该词传入欧洲，%'世纪成
为欧洲人对富豪个称号。后中国
人将之翻译为“大亨”，指辣一个
行业内拥有相当大个财富脱权
力个人士，如辣金融界有财有势
个会被称为“金融大亨”。交关商
业模拟游戏也会以“大亨”命名，
著名个例子包括《地产大亨》（又
译《大富翁》）。

侬讲我讲 自然就好 文 ! 任向阳

大 亨 文 ! 张力平

! ! ! !胖太太对伊个闺蜜讲#

%我经常去游泳" 据讲!搿能

可以减肥" &闺蜜听仔马上

厾了一句#%瞎三话四!侬看

到过海里向整天游

泳个鲸鱼�( &

